
mailto:scienceproblems.uz@gmail.com
https://t.me/scienceproblems_uz

Kirish. Yurtimiz mustaqillikka erishgandan keyin jismoniy madaniyat va sportni 

rivojlantirishga katta etibor qaratildi. Ma’naviy-marifiy qadriyatlar, milliy urf-odatlar va 

an’analar tiklandi, ayniqsa jismoniy tarbiya va sport bilan bog‘liq ko‘pgina tadbirlar amalga 

oshirildi. O‘zbekiston Respublikasi Prezidentining 2020-yil 24- yanvardagi “Jismoniy tarbiya va 

sportni takomillashtirish va ommalashtirish chora - tadbirlari to‘g‘risidagi 5924-sonli farmoni 

[1] buning yorqin dalili sifatida keltirish mumkin. Ayniqsa jismoniy tarbiyaning bazaviy

tayyorgarligida muhim ahamiyatga ega bo‘lgan umumta’lim maktablaridagi sport to‘garaklari

muhim ahamiyatga ega. Sport to‘garaklari maktab o‘quvchilarini qiziqishiga qarab ma’lum

sport turiga qaratilgan bo‘lib, yangi-yangi iste’dodlarni kashf etishga yordam beradi.

Taktikani raqibdan ustun turish maqsadida o‘yinchilarning individual va jamoaviy 

harakatlarini strategik tartibga solish deb ta'riflash mumkin. Bu oldindan belgilangan reja 

asosida aniq raqibga qarshi samarali kurashish uchun jamoa a'zolarining muvofiqlashtirilgan 

sa'y-harakatlarini o‘z ichiga oladi. Taktikaning asosiy maqsadi istalgan maqsadga erishishga 

olib keladigan hujum va mudofaa harakatlarining eng mos vositalari, usullari va shakllarini 

aniqlashdir. 

Har bir vaziyatda taktikani tanlash turli omillarga bog‘liq, masalan, jamoaning 

maqsadlari, raqobatdosh guruhlar o‘rtasidagi kuchlar muvozanati, maydon sharoitlari, iqlim va 

boshqalar. Futbol o‘yini hujum va himoya o‘rtasida tez-tez o‘tishni o‘z ichiga olishini hisobga 

olsak, har bir jamoa uchun hujum va himoya harakatlarini tashkil qilish juda muhimdir. Taktika 

butun o‘yin davomida markaziy elementni tashkil qiladi. Muayyan raqibga qarshi kurashish 

uchun to‘g‘ri taktikani tanlash muvaffaqiyatga erishish imkoniyatini sezilarli darajada oshiradi, 

noto‘g‘ri yoki foydalanilmagan taktikani tanlash esa ko‘pincha mag‘lubiyatga olib keladi. 

Raqiblarni samarali tarzda zararsizlantirish va hujum qilish imkoniyatlaridan 

foydalanish qobiliyati jamoa va uning individual o‘yinchilarining umumiy taktik yetukligini 

ko‘rsatadi.  

Adabiyotlar sharhi. Taktika ikki jamoaning jismoniy, texnik va ma’naviy-irodaviy 

tayyogarlikdagi darajalari teng bo‘lganda, ulardan birining g‘alaba qilishini ta’minlab beradigan 

muhim omildir. Yirik musobaqalardagi ko‘plab misollar shundan dalolat beradi. 

Taktika — bu sport kurashini olib borish san'atidir. Bunda yutuqqa erishish uchun 

sportchi kuch va barcha imkoniyatlaridan maqsadga muvofiqroq foydalanishi zarur. Oldindan 

belgilangan  reja bo‘yicha va tezlik bilai hal qilinishi darkor vazifalarga ko‘ra tashqi muhitning 

doimiy va o‘zgaruvchan sharoitida foydalanadigan texnika taktikaning asosiy vositasi 

hisoblanadi. [2] 

Taktik mahorat barcha sport turlari uchun zarurdir. Ayniqsa, sharoitni birdaniga anglab 

olmoq, raqibini juda yaxshi his qilish va boy tajribadan tez foydalanishni talab etadigan sport 

o‘yinlarida ahamiyatlidir. Ma'lum reja va kurashning har bir daqiqasini anglab olish asosida 

turli usullar, priyomlar va harakatlarni qo‘llashda sportchilarning ruhiy, jismoniy va texnik 

qobiliyatlaridan  samaraliroq  foydalanishda taktika zarur bo‘ladi. Umuman taktika mahorat, 

belgilangan rejani aniq amalga oshirishni ta'minlaydigan yaxshi bilim, ko‘nikma va malakalarga 

asoslanadi. 

Sport taktikasi uch shaklda namoyon bo‘ladi: 

1) shaxsiy kurash: a) raqibning bevosita qarshiligi bilan (yo‘lakchasi   belgilanmagan

joylarda yugurish, velosiped poygasi, sportcha yurish, chang‘i   poygasi va h.k.) va raqiblarning 

nisbiy ta'siri bilan (yo‘laklarda) yugurish, gimnastika, suzish, qayiq haydash, figurali uchish va 

h.k.);

2) ikki kishining kurashishi a) raqibning bevosita qarshiligi bilan (boks, 

qilichbozlik, dzyu-do, kurash); b) raqiblarning   bilvosita ta'sirida (tennis, stol tennisi, 

badminton, shaxmat va h.k.); 

jamoa  musobaqalari: a) raqibning bevosita qarshiligi bilan (basketbol, futbol, qo‘l to‘pi, 

xokkey va h.k.) va b) raqibning bilvosita ta'siri bilan (voleybol, estafetali yugurish, badiiy 

gimnastika bo‘yicha jamoa musobaqalari va h.k).  

Taktik tayyorlashning asosiy maqsadi sportchilarda musobaqani uyushtirish va 

qatnashish qobiliyatlarini tarbiyalashdan iborat. 

Taktik tayyorlashning quyidagi vazifalari kelib chiqadi: 

- taktik bilimlarni egallash;

- taktik   ko`nikmaalarni   o`zlashtirish  va  taktik  fikrlashni tarbiyalash;

- taktik ko`nikmalarni taktik malaka hosil bo`lganga qadar egallash.

Bunda taktik usullarni hal qilishda o`z kuchini aniq taqsimlash, belgilangan shiddat yoki

tezlikni saqlab turish, vaqt mikrointervallarni his etish, oxirigacha zo‘r berish va h.k. 

mashqlarni o`z ichiga olish kerak. Bunga esa yaxshi jismoniy va Texnik tayyorgarlik asosida 

erishiladi. Muayyan chora-tadbirlar quyidagi vositalar orqali amalga oshiriladi: finishni 

uzoqlashtirish, o‘yin, jang va hokazo vaqtini oshirish, o‘yinga dam olgan o‘yinchilarni kiritish va 

h.k.

Biroq, yuqori texnik tayyorgarlikka, mustahkam, egiluvchan va o`zgaruvchan 

malakalarga ega bo`lmasa, hech qanday taktik usullardan unumli foydalanib bo`lmaydi. 

Ko‘p yillik mashg‘ulot jarayonida taktik tayyorgarlik. Idrok, diqqat, tafakkur, xotira kabi 

ruhiy jarayonlarning juda yaxshi jismoniy, axloqiy-irodaviy, nazariy va, ayniqsa, texnik 

tayyorgarlik bilan birgalikda yuqori darajada rivojlanganligi taktik tayyorgarlik asosini tashkil 

etadi. 

Muhokama va natija. O‘yinchining o‘yin faoliyatining samaradorligi bir qancha 

shartlarga, jumladan, aniq maqsadlar qo‘yish va taktik jihatdan to‘g'ri qaror qabul qilish 

qobiliyatiga bog'liq. Biroq, bu maqsadlarga erishishda hal qiluvchi omil texnik usullardan to‘g'ri 

foydalanish va o‘yinchining texnik mahoratidadir. Yosh futbolchilar har tomonlama taktik 

tayyorgarlikka ega bo‘lishlari uchun ular texnik qobiliyatlarini izchil takomillashtirish orqali 

keng ko‘lamli harakat ko‘nikmalarini rivojlantirishga ustuvor ahamiyat berishlari kerak. 

O‘yinchining texnik ko‘nikmalari unga jamoadoshlari bilan hamkorlikda yoki individual 

ravishda har qanday taktik rejani amalga oshirishga imkon berishi juda muhimdir. Har bir 

o‘yinchining individual taktik tayyorgarligi jamoa taktikasining umumiy samaradorligiga 

sezilarli darajada ta'sir qiladi. 

Yosh o‘yinchilar bilan amalga oshiriladigan mashg’ulotlar hech qachon aniq 

yo’nalishlarsiz va muayyan o‘quv materiallarisiz o’tkazilmasligi lozim. 

Dastlabki bosqichda asosiy maqsad o‘yin tafakkurini rivojlantirish va futbol o‘yiniga 

qiziqishni uyg’otishdir. O‘quv mashg‘ulotlari kognitiv ko‘nikmalarni, mo’ljal olish qobiliyatini, 

idrok etishni, mustaqillikni va jamoada ishlashni kuchaytiruvchi faoliyatni o‘z ichiga oladi. 

Futbol o‘yini faoliyatiga juda o‘xshash harakatga asoslangan o‘yinlar o‘yinda fikr yuritish 

qobiliyatini rivojlantirish uchun keng qo‘llaniladi. Bunda o‘yinchilar raqiblardan qochish, ochiq 

maydonlardan foydalanish, to‘pni kerakli vaqtda uzatish va hujum va himoya bosqichlarida 

tezkorlik bilan qulay pozitsiyalarni saqlab qolishni o‘rganadilar. Taktik tayyorgarlikda 

harakatli o‘yinlardan foydalanish to‘pni egallab olishning murakkab texnikasi yo‘qligi bilan 

ham belgilangandir. O‘yinchilarning e'tibori o‘yin dinamikasini tushunishga qaratilgan va ular 

turli vaziyatlarda mustaqil qarorlar qabul qilishga da'vat etiladi. O‘yinlar individual 

qobiliyatlarni, shuningdek, hujum qilish va himoya qilishda asosiy guruh ko‘nikmalarini 

rivojlantirishga yordam beradi. “Ochilish” va “yopilish” kabi taktik harakatlarni o‘rganish 

basketbol yoki qo‘l to‘pi kabi o‘yinlar orqali samarali amalga oshirilishi mumkin. 

Murabbiy o‘yin mohiyatini to‘g‘ri tushunish hissini tarbiyalash to‘g‘risida g‘amxo‘rlik 

qilishi, qabul qilingan har bir noto‘g‘ri qarorni e'tibordan chetda qoldirmasligi, bajarilgan 

harakatga baho berishi kerak. Shuning uchun mazkur bosqichdagi har bir mashg‘ulot 

mazmunining asosiy yo‘nalishi - o‘yinni olib borish tajribasini egallash va uni to‘ldirib 

borishdan iborat. 

Boshlang‘ich sport ixtisoslashuvi bosqichi taktik tafakkurni (o‘yinchining taktik jihatdan 

fikr yuritish qobiliyatini) rivojlantirishni hamda asosiy individual va guruhli taktik harakatlarni 

o‘rganishni nazarda tutadi. [3] 

Mashg‘ulotlarda quyidagilar: 

- nazariy bilimlar, taktik ko‘nikma va malakalar zahirasini kengaytirish;

- o‘zlashtirilayotgan bilim, ko‘nikma va malakalarni doimo o‘zgaruvchan

- o‘yin sharoitidagi ijodiy imkoniyati e'tiborga olinishi kerak.

Mashg‘ulotlarda asosiy e'tibor futbol taktikasiga, o‘yinchilarning individual va jamoaviy

harakatlariga qaratilib, asosiy sport o‘yinlari taktikasini egallashga ustuvor ahamiyat beriladi. 

Ushbu maqsadga erishish uchun turli xil resurslardan, jumladan, adabiy manbalar, kino 

materiallari, shaxsiy kuzatishlar va mustaqil o‘rganish uchun mavjud bo‘lgan boshqa tegishli 

shakllar, jumladan, taktik mashg‘ulotlarning nazariy asoslarini yaratish uchun foydalaniladi. 

O‘yin qoidalarini tushunish juda muhim va ular ham individual, ham guruh harakatlarini tashkil 

qilishda e'tiborga olinishi kerak. Ta'lim jarayonida qoidalarni ko‘rgazmali qurollar - rasm, 

sxemalar, maketlarda tasvirlangan o‘yin vaziyatlari va hokazolar yordamida tushuntirish va 

ularni qo‘llashni tushuntirish uchun amaliy misollar keltirish foydalidir. 

Taktik fikrlashni rivojlantirish asosiy taktik harakatlarni o‘rganish orqali sodir bo‘ladi, 

bunda asosiy e'tibor o‘yinchilar tomonidan taktik rejalarini bajarish uchun qo‘llaniladigan aniq 

usullar va ularning samaradorligini baholashga qaratilgan. Mashqlar dinamik va doimiy 

o‘zgaruvchan hujum va mudofaa stsenariylari doirasida individual va guruh harakatlarini 

kuchaytirish uchun mo‘ljallangan. 

Turli o‘yin vaziyatlarini ijodiy hal qilish qobiliyati o‘yinchilar uchun hal qiluvchi mahorat 

hisoblanadi va uni o‘stirish sport ixtisosligining asosiy maqsadiga aylanadi. Intensiv mashg‘ulot 

bosqichida taktik mashg‘ulotlar o‘zlashtirilgan individual va guruh harakatlarini 

kuchaytirishga qaratilgan bo‘lib, o‘yinchilarning uyg‘un o‘yinda ishtirok etish qobiliyatini 

oshirishga qaratilgan. 

Jamoa kontekstida taktik harakatlarni rivojlantirishga katta e'tibor beriladi. Har bir 

o‘yinchi o‘zining taktik manevrlarini jamoadagi o‘ziga xos pozitsiyasidan kelib chiqib aniqlaydi. 

Hujum va mudofaa harakatlari mashg‘ulotlarga kiritilgan. Bundan tashqari, o‘z-o‘zini tahlil 

qilish ko‘nikmalarini rivojlantirish, o‘yin vaziyatlarini samarali boshqarish qobiliyati va o‘yin 

holatini tavsiflovchi ko‘plab omillar orasida hal qiluvchi daqiqalarni aniqlash qobiliyati yuqori 

baholanadi. 

Aynan harakatli o‘yinlar paytida sharoitni tez o‘zgarib qolishi, musobaqalashish, raqib 

harakatini tez anglab olish sherigini his qilish, guru hyoki jamoaviy harakatlar futbolchilarda 

taktik mahoratini oshirishga yordam beradi. Biz bitiruv malakaviy ishda 30 ta futbolga oid 

harakatli o‘yinlarni berib o‘tdik. Bu o`yinlarning hammasida ham texnik ham taktik 

tayyorgarlik amalga oshirildi. O‘rganilgan texnik usullarni amaliyotda harakatli o‘yinlar orqali 

mustahkamlash ham jismoniy tayyorgarlik ham texnik ham ruhiy tayyorgarlik uchun zamin 

yaratdi. Taktik mahoratni harakatli o`yinlar orqali amalga oshirishda «Bo‘sh joy o‘yinini misol 

keltiramiz. 

“Bo‘sh joy” o‘yini. Bu o‘yinda jamoa ikkiga bo‘inadi. Birinchi jamoa ximoyachilar 

ikkinchi jamoa hujumchilar maydonda 20 metr masofada 4 ximoyachi joylashadi. To‘rtta 

hujumchi ximoyachilari yuzma-yuz turadi. Murabbiy signali bilan uch hujumchi 

ximoyachilardan qochib bo`sh joyga chiqishga harakat qiladilar. To‘rtinchi hujumchi esa to‘pni 

bo‘sh joyga chiqqan sherigiga to‘pni uzatib undan to`pni yaa qabul qilib olish uchun harakat 

qiladi. Ximoyachilar hujumchilar harakatiga to‘sqinlik qilib, to‘pni egallashga yo‘l qo‘ymaydilar. 

Hujum va ximoyada kim ko‘p xato qilsa, shu jamoa yutqazgan hisoblanadi. Bu o`yin sport 

turlarida «Devor» taktikasiga o‘rgatishga imkoniyat beradi. 

“Qurshovdan chiqib ketish”. O‘yinga tayyorlanish. O‘quvchilar teng ikki jamoaga 

bo‘linishadi. Birinchi jamoa o‘yinchilari qo‘llarni ushlashib, doira hosil qilishadi. Ikkinchi jamoa 

o‘yinchilari esa uning o‘rtasidan joy olishadi. 

O‘yinning tavsifi. O‘qituvchining buyrug‘idan keyin doiraning o‘rtasida turgan 

jamoaning o‘yinchilari qurshovdan chiqib ketishga harakat qiladilar. Birinchi jamoa o‘yinchilari 

esa ularga qarshilik ko‘rsatishadi. O‘yin ma'lum vaqtgacha davom etadi. Shundan keyin 

jamoalar joy almashadi. O‘yinda raqib jamoaning ko‘proq o‘yinchilarini qurshovda ushlab 

turgan jamoa yutgan hisoblanadi. 

O‘yinning qoidalari: 

1. O‘yinchilarning qo‘llarini uzib (urib) chiqib ketish mumkin emas.

2. Qo‘llar ustidan sakrab o‘tish mann etiladi.

3. Qo‘llar tagidan emaklab o‘tish mumkin.

O‘yin ochiq maydonchada, yumshoq tuproqli joyda tashkil qilinsa, qurshovdan xohlagan 

usulda chiqib ketishga ruxsat etiladi. 

“To‘p tepish”. Bu o‘yinda 4 nafardan 20 nafargacha katta yoshdagi o‘g‘il bolalar 

qatnashadi. Maydonga diametri 4-6 m.ga teng doira chiziladi. Qatnashuvchilar boshlovchi 

tanlashadi. U maydon markazidagi to‘pni qo‘riqlaydi. Rahbarning ishorasi bilan o‘yinchilar 

doiraga yugurib kirishadi va to‘pni tepib (turtib) doiradan chiqarishga harakat qilishadi. 

Boshlovchi esa to‘pni tepishga harakat qilgan o‘yinchini turtishga intiladi. Turtilgan o`yinchi 

o‘yindan chiqadi. To‘pni doirani tashqarisiga tepib chiqargan o‘yinchi boshlovchi bo‘lib qoladi 

va o‘yin uning signali bilan Yana qayta boshlanadi. Ishtirokchilar o‘yinni xohlagan vaqtgacha 

davom ettirishlari mumkin. Eng ko‘p va uzoq vaqt boshlovchi bo‘lib turgan o‘yinchi g‘olib deb 

topiladi. 

O‘yinning qoidalari: [4] 

1. Boshlovchi yoki o`yinchilar to`pni qo`llari bilan tutishlari mumkin emas

2. Tutilgan o‘yinchi chetga chiqib turadi va boshlovchi almashgandan

keyingina qayta o‘yinga tushishga shaqqi bor. 

3. O‘yinchidan biri boshlovchining orqasiga sakrab minib olishi va sakrab

qochib ketishi mumkin, faqat o‘yinchini boshlovchi qo‘li bilan ushlamasligi kerak. 

Bu o‘yin o‘smirlarga epchillik, chaqqonlik kabi jismoniy sifatlarni tarbiyalab, sport 

o`yinlariga (futbol, basketbol, regbi, qo‘l to‘pi) yordamchi mashg‘ulot sifatida qo‘llashga tavsiya 

etamiz. 

Xulosa va takliflar. Futbol o‘yini taraqqiyotining yuz yildan ortiq tarixi mobaynida 

futbol texnikasi va taktikasida muayyan o‘zgarishlar bo‘ldi. Boshning takka va orqa qismi 

bilan zarba berish, to`pni boldir bilan to‘xtatish, singari nomaqbul usullarni qo`llash ancha 

kamayib ketdi. Oyoq yuza bilan zarba berish to‘pni sonda va ko`krakda to`htatish, to`pni 

qo`l bilan tashlash (darvozabon texnikasi) kabilardan foydalanish koeffitsienti oshdi. 

Aldash harakatlari ko‘paydi, albatta bu holatlar futbol rivojiga o‘z ta'sirini ijobiy tomondan 

namoyon bo‘lishiga katta hissa qo‘shmoqda. 

Futbolchilarda texnik mahoratni oshishida jismoniy tarbiyaning vositalaridan 

bo`lgan harakatli o`yinlardan ham keng foydalanish mumkin. O‘quv trenirovka 

mashg`ulotlarda ma'lum bir texnik usullarni o`rganib olingandan so`ng uni mustahkamlash 

uchun shu texnika usuliga mos bo`lgan yoki harakatli o`yinlarni texnik usullarni qo`llash 

maqsadga muvofiq bo`ladi. 

Taktik mahorat barcha sport turlari uchun zarurdir. Ayniqsa, sharoitni birdaniga anglab 

olmoq, raqibini juda yaxshi his qilish va boy tajribadan tez foydalanishni talab etadigan sport 

o‘yinlarida ahamiyatlidir. Ma'lum reja va kurashning har bir daqiqasini anglab olish asosida 

turli usullar, priyomlar va harakatlarni qo‘llashda sportchilarning ruhiy, jismoniy va texnik 

qobiliyatlaridan  samaraliroq  foydalanishda taktika zarur bo‘ladi. Umuman taktika mahorat, 

belgilangan rejani aniq amalga oshirishni ta'minlaydigan yaxshi bilim, ko‘nikma va malakalarga 

asoslanadi. Harakatli o‘yinlar futbol texnikasi va taktikani rivojlantirishga xizmat qiladi.  

